Nafa­rro­a­ko Par­la­men­tu­ko Mahai­ak, 2013ko ekainaren 17an egin­da­ko bil­ku­ran, Ele­du­nen Ba­tza­rra­ri en­tzun ondo­ren, era­ba­ki hau hartu zuen, bes­te­ak beste:

1. Iza­pi­de­­tze­ko onar­­tzea Ana Beltrán Villalba andreak aur­kez­tu­ri­ko mozioa, zei­na­ren bidez Nafarroako Parlamentuak Nafarroako Gobernua premia­tzen baitu bat egin dezan Espainiako Gobernuak prestaturiko 2013-2016 urteetarako Ekin­tzaile­tzarako eta Gazteen Enplegurako Estrategiarekin.

2. Nafa­rro­a­ko Par­la­men­tu­ko Aldiz­ka­ri Ofi­zi­a­le­an argi­ta­ra dadin agin­­tzea.

3. Mozioa Osoko Bil­ku­ran izapide­­tzea eta zuzen­ke­tak aur­kez­te­ko epea buka­­tzea ezta­bai­da­ri eki­te­ko bil­ku­ra-egu­na­ren aurre­ko­a­ren eguer­di­ko hama­bi­e­tan.

Iru­ñe­an, 2013ko ekainaren 17an

Lehen­da­ka­ria: Alber­to Cata­lán Higue­ras

MOZIO­A­REN TES­TUA

Nafarroako Parlamentuko Parlamentu-talde Popularreko foru parlamentari Ana Beltrán Villalba andreak, Legebil­tzarreko Erregelamenduan ezarritakoaren babesean, ondoko mozioa aurkeztu du, 2013-2016 urteetarako Ekin­tzaile­tzarako eta Gazteen Enplegurako Estrategia babesteari buruzkoa, Osoko Bilkuran eztabaidatu eta bozka­tzeko.

Zioen azalpena

Gazteen langabezia egiturazko arazoa da Espainian, krisiaren eraginez larriagotu egin dena eta gazte espainiarren egungo eta etorkizuneko egoeraren­tzat ondorio txarrak ekar­tzeaz gain, epe luzera mugatu egiten duena Espainiako ekonomiaren hazkunde poten­tziala.

2013ko lehenbiziko hiruhilekoan, Espainiako 25 urtez beherakoen langabezia tasa % 57,2koa zen; EB-27koa, berriz, % 23koa zen. Gure erkidegoan, langabezia tasa % 43,59koa zen 2013ren hasieran. Gazteen artean langabezia tasa txikiena duten Europako herrialdeak hauek dira: Alemania (% 7,7), Austria (% 8.9) eta Holanda (% 10,4).

Espainiako Gobernuak one­tsi duen 2013-2016 urteetarako Ekin­tzaile­tzarako eta Gazteen Enplegurako Estrategia koka­tzen da PPk gazteen langabezia murrizteko neurriak susta­tzeko duen helburuan, bai besteren konturako lanera­tzearen bidez bai autoenpleguaren eta ekin­tzaile­tzaren bidez murriztu ere.

Aipatu estrategia da gizarte-solaskideekiko elkarrizketa eta parte-har­tze prozesu baten emai­tza, eta Europar Ba­tzordeak gazteen enpleguaren arloan eginiko gomendioei eran­tzuten die.

Estrategian aurreikusitako jarduketak, oro har, 30 urtez beherako gazteei zuzenduta daude; bereziki, langabezian daudenei. Ezgaitasunen duten per­tsonen kasuan, % 33ko edo gradu horretatik gaineko ezgaitasuna aitorturik dutenen­tzat, adin-muga bost urte igo­tzen da.

Aurrekontu-zuzkidurari dagokionez, 3.485 milioiko baliabide ekonomiko berriak aurreikusten dira Estrategiaren xedeak lor­tzeko eta bertan jasotako neurri berriak inplementa­tzeko.

Bereziki, talka-neurri berriek 1.750 milioitik gorako eragin ekonomikoa izanen dute Estrategia garatuko den lau urteetan; horietatik, % 40 kontrataziorako pizgarrietara bideratuko dira,

% 38a autoenpleguari eta ekin­tzaile­tzari buruzko neurrietara, eta % 22, berriz, prestakun­tzara eta bitartekari­tzaren hobekun­tzara.

Hala ere, zenbateko horiek hasierako ekarpena dira, neurriak abian jar­tzekoa, eta horri gehitu beharko li­tzaizkioke, kasua bali­tz, administrazio publiko eskudunek aurrekontuetan jar­tzen dituzten kopuruak, baita atxiki­tzen diren enpresek Estrategiaren indarraldian egiten duten gastua ere.

Estrategiak “atxiki­tzeko” aukera aurreikusten du, eta aukera hori irekita dago eragile sozial, autonomia erkidego, toki entitate, enpresa publiko nahiz pribatu eta gazteei kontratazioaren edo ekin­tzaile­tzaren bidetik lan merkaturako sarbidea erraztea ekarriko duten jarduketak abian jar­tzen dituzten erakunde guztien­tzat.

Horrenbestez, Nafarroako Parlamentuak Nafarroako Gobernua premia­tzen du:

1. Bat egin dezan Espainiako Gobernuak prestaturiko 2013-2016 urteetarako Ekin­tzaile­tzarako eta Gazteen Enplegurako Estrategiarekin.

2. Estrategia horretako neurriak jaso­tzea etorkizunean gazteen enpleguaren arloan abian jar­tzen dituen jarduketetan.

Iruñean, 2013ko ekainaren 12an

Foru parlamentaria: Ana Beltrán Villalba

